
நாடாளுமன்ற கூச்சல் குழுப்பம் காங்கிரசின் திறமையின்மையை எடுத்துக்காட்டுகிறது

அருண் ஜேட்லி

மாநிலங்களவை எதிர்கட்சித் தலைவர்

ஐக்கிய முற்போக்கு கூட்டணி அரசு ஆளும் திறனை இழந்துவிட்டது என்று நாங்கள் 
மீண்டும் மீண்டும் கூறி வருகிறோம். அரசியல்  ரீதியான முடிவுகளை எடுத்து 
அதை செயல்படுத்தும் திறனை கேள்விக் குறியாகிவிட்டது. தெலுங்கானா மாநிலம் 
உருவாக்கப்படும் விவகாரத்தில் எழுந்துள்ள அரசியல் பிரச்சினைகளை முறையாக கையாள 
ஐக்கிய முற்போக்கு கூட்டணி அரசு தவறிவிட்டதுதான் இன்றைய நிகழ்வுகளுக்குக் 
காரணம்.  காங்கிரஸ் கட்சியே பிளவு பட்டிருக்கிறது. இக் கட்சியின்ஆந்திர பிரதேசத்தைச் 
சேர்ந்த நாடாளுமன்ற உறுப்பினர்கள் நாடாளுமன்ற நடவடிக்கைகளை முறையாக செயல்பட 
விடாமல் தடுத்து நிறுத்தி அமளி செய்தனர். காங்கிரஸ் கட்சியைச் சேர்ந்த முதலமைச்சரே தன் 
மாநிலத்தின் நிர்வாகம் சீராக நடக்காமல் நிலைகுலைந்து போவதை உறுதி செய்துள்ளார்.  

நாடாளுமன்றத்தில் இன்று நிகழ்ந்த சம்பவம் இந்திய நாடாளுமன்ற ஜனநாயக அமைப்புக்கே 
விழுந்த பேரிடி. ஆபத்தான, தடைசெய்யப்பட்ட கருவிகள் நாடாளுமன்ற செயல்பாடுகளை 
நடக்க விடாமல் செய்ய பயன்படுத்தப்பட்டன. உண்மையில் என்ன நடைபெறுகிறது 
என்பதை அங்கிருந்த உறுப்பினர்களுக்கே சரியாக புரியவில்லை. இதற்கு நேர் மாறாக, 
தெலுங்கானா மற்றும் சீமாந்தரா பிரதேசங்களைச் சேர்ந்த அவையின் இருந்த பா.ஜ.க. 
உறுப்பினர்கள், தெலுங்கானா மாநிலம் உருவாக வேண்டும் என்பதையும் அதே சமயத்தில் 
இது குறித்த சீமாந்தரா பகுதி மக்களின் சட்டபூர்வமான, கவலைகளையும் கருத்தில் 
கொள்ள வேண்டும் என்ற தங்களது உறுதியான நிலைப்பாட்டை அவையின் முன் 
வலியுறுத்தினர். ஐக்கிய முற்போக்கு கூட்டணி அரசு இந்த விஷயத்தில் முற்றிலுமாக 
தோற்றுவிட்டது. இப்போது எழுந்துள்ள இந்த மோசமான சூழலுக்கு முழுக்க முழுக்க 
இந்த தோல்விதான் காரணம். இந்த சூழ்நிலையை மிக மோசமாக கையாண்ட காங்கிரஸ், 
காங்கிரஸ் கட்சி மட்டுமேதான் இதற்கான முழு பொறுப்பையும் ஏற்க வேண்டும். காங்கிரஸ் 
தலைமை தங்கள் கட்சி உறுப்பினர்களை எப்படி கட்டுப்படுத்துவது என்பதை கற்றுக் 
கொண்டிருந்தால் இன்று நாடாளுமன்றத்தில் நடந்த கேலிக் கூத்தை தவிர்த்திருக்கலாம்.  


